
Татарстан Республикасы Биектау районы Ташлы Кавал башлангыч белем бирү мәктәбенең икенче квалификацион категорияле башлангыч белем бирү укытучысы Шәрифуллина Фирдәвес Рәшит кызы


Тема: “Казаным”
дәрестән  тыш  чара
Катнашучылар: 4 нче класс укучылары.
Үткәрү формасы: уен-сәяхәт.
Максатлар: 
· Дәрестән тыш чара вакытында математика фәненә кызыксыну уяту; Казанның истәлекле, тарихи урыннары белән таныштыру.
· Математикадан иҗади фикерләүне үстерү, логик һәм тиз уйларга өйрәтү. 
· Игътибарлылыкны, уйлап табуны, хәтерне яңартуны тәрбияләү; туган җир, башкала белән горурлану хисләрен арттыру. 
Җиһазлау:
1. Татарстан картасы;
2. Казан картасы; 
3. Биектау, Казан, Кремль, Сөембикә манарасы, Кабан күле, Печән базары урыннарын күрсәтүче “нокталар”;
4. “Казан буйлап сәяхәт” стенды;
5. Казанның элекке һәм хәзерге күренешләрен күрсәтүче фотосурәтләр;
6. Печән базарын сурәтләүче лавка (почмак) (сатып алына торган товарлар: сөлгеләр, читекләр, түбәтәй, калфак, изү, чабата, шкатулка, музыка уен кораллары һәм башкалар;
7. Озын урындык;
8. Телевизор һәм видеокассета;
10. Музыкаль үзәк һәм аудиокассеталар;
11. “Йөгән” бизәү өчен геометрик фигуралардан торган сурәтләр;
12. Геометрик фигуралар җыелмасы;
13. Аяклы һәм куллы казан (савыт) сурәтенең кисмәсе.
14. “9 нчыны тап!” рәсем – картиналары. 
15. 4 нче класста өйрәнелгән темалар буенча мәсьәлә – бәяләр;
16. Кабан күле “хәзинәләре”;
17. Казан исеменең килеп чыгышы турында риваятьләр, шәһәр капкалары, Печән базары, Кремль тарихы, Сөембикә манарасы, Кабан күле, Күл төбе хәзинәләре турында чыгышлар.

Чарага әзерлек.
1. Укучыларга дәрестән тыш чараның максатын (әзерләү) аңлату;
2. Сәяхәткә чыгу өчен өй эшләрен бирү: спорт киемнәрен әзерләп килү, Казанның тарихи урыннары турында укып танышу;
3. Казан турында җыр, шигырьләр, риваятьләр әзерләү;
4. Биштәрләр, блокнотлар, карандашлар булдыру;
5. Чара үтәсе бүлмәне бизәү, җиһазлау.
6. Уеннар өчен биремнәр әзерләү. 
        
Укытучының кереш сүзе.
Бүген без Татарстаныбызның башкаласы Казанга читтән торып кына булса да сәяхәт ясарбыз. Үзебез белгәннәрне һәм белмәгәннәрне дә искә төшерербез.
Киләчәктә чын-чынлап сәяхәт ясарбыз. Бәлки, Казанның 1000 еллыгы бәйрәмен үткәрүне дә күрербез. Сезгә юлда математик биремнәр, башваткычлар, мәсьәләләр чишүләр дә очрар. Югалып калмассыз. Юл кагыйдәләрен дөрес үтәп исән-имин, күп яңалыклар белән кайтырга насыйп булсын!

1. “Туган авыл” җыры астында залга җыйналу.
2. Безнең авыл советына 4 авыл керә. Һәрбер авылдан килү юлы төрлечә. Менә шул юлны сезгә искә төшерергә кирәк булыр.
“Җыенга быелу” биреме. Дөрес юлны билгеләргә кирәк булган юл-схема өләшенә.
3. Казанга Биектау аркылы барабыз. Ә Биектауга ат җигеп барырга кирәк. Атны җигү, тоту өчен йөгән кирәк. Әйдәгез йөгән табыйк.
“Йөгән табу” биреме. Көй җибәрелә. Геометрик фигуралардан ясалган җыелманы үрнәктәгечә тезәргә кирәк. Һәрбер укучыга аерым бирем. Биремне үтәгәч һәр укучыныкын тактага тоташтырып, ат сурәте куела. Биектауга кителә.
4. Автобуска керү өчен билет алырга кирәк. Билет алу өчен һәрберебезгә фигуралардан автобус моделен төзергә кирәк булыр.
Һәр укучы аерым тартмада автобус моделен җыя. Билет алынды. Инде автобуска утырырга була. Әйдәгез утырыйк. Барыгыз да җайлаштымы? 
Кузгалдык (Автобус тавышы ишетелә).
5. Казанга күпме вакытта барып җитәрбез икән? Казанга Биектаудан ничә км?
Автобус нинди тизлек белән барыр? Ничә сәгатьтә барып җитәрбез икән? Укучылар t = s : v формуласын кулланып исәплиләр һәм җавап табалар.
6. Юл тизрәк үтсен өчен берәр җыр җырлап җибәрәбезме? Нинди җыр беләсез? Казан турында? “ Язгы Казан” җырын башкарыйк? 
7. Казан каласы нигә шулай дип аталган соң? Берәрегез риваятьләр белмиме?
Укучылар риваятьләр сөйлиләр.
“Казан җыю” биреме.
Һәрберегез 1 әр казан кисәген дөрес урнаштырырга тиеш. Башладык. Тактага магнит белән ябыштырып җыялар.
8. Казанга килеп җиттек. Казан капкалары турында беләсезме сез? 
Укучылар сөйлиләр.
Тактадагы борынгы Казан рәсемнәрен карыйк. Казан картасыннан табыйк.
Арча юлы белән без Печән базарына барып җиттек.
9. Казандагы элек сәүдә үзәкләре турында беләсезме соң сез? (Укучылар җавабы).
10. Печән базарында без үзебезгә кирәкле әйберне (товарны) дөрес сайлый белергә тиешбез. Моңа әзерме соң без? Моны тикшерү өчен сезгә “9 нчыны тап” биреме тапшырыла. Һәрберегездән аерым үтәү сорала. Рәсемен ясагыз. 
11. Инде хәзер базардан товар сатып алсак та булыр. Печән базарына рәхим итегез. Һәрберегез үзенә (әниегезгә, әбиегезгә яки апа-абыегызга) бүләк сайлагыз. Бәяләре сезнең кесәгезгә яраклымы? Һәрбер укучы 4 нче класста өйрәнелгән темалар буенча биремнәрне үтәп (мәсьәлә - бәяләр буенча) товар алалар.
12. Әйдәгез Кремльгә күтәрелик.
Кайсыгыз Кремль турында искә төшерер? Кем сөйләр икән?
Укучылар белгәннәрен сөйлиләр.
Фотосурәтләр карала.
13. Кремль капкалары турында искә төшердек. Капкалар ябык. Ачкыч табарга кирәк. Әйдәгез, ачкыч табыйк. Мин сезгә нинди ачкыч икәнен әйтәм, сез ясыйсыз. Шакмаклы тактада бур белән ачкыч ясау. 
14. Менә Кремль капкасыннан да кердек. Кремльдә иң матур урыннар нинди урыннар соң? Тактадагы рәсемнәрне карау. Сөембикә манарасына тукталу. Сез аның турында нәрсәләр беләсез соң? (Укучылар җавабы).
15. Сез сөйләгәндә саннар китердегез. Сөембикә манарасының Казансу өсте биеклегеннән очына кадәр күпме биеклек икән? (70 + 58 = 128 м). Тактадагы рәсемнәрне карау. Кремль янында фотога төшү.
Кремльдән Кабан күле күренеп тора.
Әйдәгез шунда төшик. Су буйлап сәяхәт ясарбыз.
Кайсыгыз Кабан күле тарихын искә төшерә? Укучылар сөйлиләр.
16. Тактадан Кабан күлен карау.
Чапанның җиңен күрү (Болак һәм Ботаник бугазы)
Кабан күле хәзинәләре турында ишеткәнегез бармы?
Укучылар сөйлиләр.
17. Әйдәгез, Кабан күле төбендә нәрсәләр барлыгын тикшереп карыйбызмы? Тик су төбенә тиз арада төшеп менү сорала, 2 минут вакыт эчендә бергәләшеп сез нинди хәзинәләр табарсыз икән? 
“Кабан күле хәзинәләрен җыю” уены.
18. Күл (су) өстендә Рәсәйдә бердәнбер театр бинасы - Г. Камал театры бинасы тора. Бу мәхәббәт бинада күп артистларның тормышы, эше узган. Татарстанның олы бәйрәмнәре шунда уза. Әйдәгез, без дә ял итеп алыйк. Татарча биеп җибәрик.
19. Театр тукталышында автобус көтеп тора, барыбыз да утырдык. Кузгалдык. Автобус тавышы ишетелә. Шигырьләр истә калдымы? Казан турында беләсезме? Белсәгез, искә төшерик.
20. Менә мәктәпкә кайтып та җиттек. Үзебез күргәннәрне әйдәгез видеотасмада сөйлик. Видеофильм карау.
21. Әле без бит фотога да төштек “Казан буйлап сәяхәт” стендына тукталып йөргән юлларны искә төшерү.
Әйе, укучылар, без барысына да тукталмадык, шулай да күп яңалыклар, истәлекле урыннар белән таныштык. Өйгә кайткач, әти-әниләрегезгә дә, әби-бабайларыгызда сөйләрсез дип ышанып калам. Бик тәртипле сәяхәт ясадык. Молодцы. Исән-имин өйләрегезгә кайтып җитегез.
Сау булыгыз!

